
ՆՎԻՐԱՏՎՈՒԹՅԱՄԲ ԳՈՒՅՔ ԸՆԴՈՒՆԵԼՈՒ ԵՎ <<ՀՀ ԳԵՂԱՐՔՈՒՆԻՔԻ ՄԱՐԶՊԵՏԱՐԱՆԻ ԱՇԽԱՏԱԿԱԶՄ>> ՊԵՏԱԿԱՆ ԿԱՌԱՎԱՐՉԱԿԱՆ 

ՀԻՄՆԱՐԿԻՆ ԱՄՐԱՑՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 594-րդ և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածները՝ Հայաստանի Հանրապետության կառավարությունը ո ր ո շ ու մ է.

1. Միավորված ազգերի կազմակերպության հայաստանյան գրասենյակից, որպես նվիրատվություն, ընդունել Nissan մակնիշի, Terrano NTP3 SUV տիպարի (նույնացման համարը՝ KA2409361 0A, թողարկման տարեթիվը՝ 2003, թափքի տեսակը՝ունիվերսալ թափքով ամենագնաց), 2.750.000 ՀՀ դրամ հաշվեկշռային արժեքով ավտոմեքենան և այն, որպես պետական սեփականություն, սահմանված կարգով ամրացնել <<Հայաստանի Հանրապետության Գեղարքունիքի մարզպետարանի աշխատակազմ>> պետական կառավարչական հիմնարկին։
2. Հայաստանի Հանրապետության Գեղարքունիքի մարզպետին՝ սույն որոշումն ուժի մեջ մտնելուց հետո 1-ամսյա ժամկետում ապահովել Միավորված ազգերի կազմակերպության հետ նվիրատվության պայմանագրի կնքումը և ավտոմեքենայի պետական հաշվառման աշխատանքների կատարումը՝ <<Հայաստանի Հանրապետության Գեղարքունիքի մարզպետարանի աշխատակազմ>> պետական կառավարչական հիմնարկի միջոցների հաշվին։

ՀԻՄՆԱՎՈՐՈՒՄ

Անհրաժեշտությունը՝

 Նախագծի ընդունման անհրաժեշտությունը պայմանավորված է ՀՀ Գեղարքունիքի մարզում բնապահպանական ծրագրերի ծավալների, մարզի աշխարհագրական դիրքի, բարձր լեռնային համայնքների ու բնակավայրերի թվի, ինչպես նաև բնապահպանական ծրագրերը ժամանակին և արդյունավետ կազմակերպելու անհրաժեշտությամբ։ 

ՄԱԿ-ի հայաստանյան գրասենյակի հետ ձեռք է բերվել համաձայնություն  Գեղարքունիքի մարզպետարանի աշխատակազմին  նվիրատվության կարգով տրամադրելու մեկ հատ ամենագնաց մեքենա: Մեքենայի պահպանման և սպասարկման համար լրացուցիչ ծախսերի անհրաժեշտություն չկա։
Ընթացիկ իրավիճակը և խնդիրները՝ 
ՀՀ Գեղարքունիքի մարզն ունի 5348 քառ.կմ տարածք, որի  65%-ը գտնվում է ծովի մակարդակից 2000մ և ավելի բարձր լեռնային գոտում: Մարզի շուրջ 30% -ն ընդգրկված է հանրապետության  հատուկ պահպանվող տարածքներում՝ <<Սևան>> ազգային պարկ և <<Դիլիջան>> ազգային պարկի մի հատված, <<Գետիկ>>-ի և <<Գիհու նոսրանտառային>> արգելավայրերը, որտեղ կան  պատմա-մշակութային արժեք ներկայացնող բնության 18 հուշարձաններ և կարմիր գրքում գրանցված բազմաթիվ բուսական և կոնդանական աշխարհի տեսակներ: 
Կարգավորման նպատակը՝  
Կարգավորման նպատակը մարզի  բնապահպանական խնդիրների կարգավորման,  բազմաթիվ ծրագրերի իրականացման՝ կապված Սևանա լճի էկոհամակարգերի վերականգնման ու պահպանման, հողերի դեգրադացիայի կանխման, արոտավայրերի կայուն կառավարման, բուսական և կենդանական աշխարհի վերականգնման, կլիմայի փոփոխության հետևանքով առաջացած բնապահպանական բացասական երևույթների հնարավորինս մեղմման և այլ հիմնախնդիրների հետ:  

Նախագծի մշակման գործընթացում   ներգրավված  ինստիտուտները և անձինք՝

 Նախագծի մշակումը իրականացրել է ՀՀ տարածքային կառավարման և զարգացման նախարարությունը։
Ակնկալվող արդյունքը՝ 

Որոշման նախագծի ընդունմամբ կլուծվի ՀՀ Գեղարքունիքի մարզում բնապահպանական ծրագրերը ժամանակին և արդյունավետ կազմակերպելու խնդիրը:

Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2018 թվականի պետական բյուջեում ծախսերի կամ եկամուտների էական ավելացում կամ նվազեցում չի նախատեսվում: 

Հայաստանի Հանրապետության կառավարության որոշման նախագծի ընդունման կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտությունը բացակայում է:
